
Yazı Azərbaycan Respublikasının Prezidenti yanında Kütləvi İnformasiya Vasitələrinin İnkişafına Dövlət Dəstəyi Fondu 
tərəfindən maliyyələşdirilən “Azad sahibkarlığın və liberal iqtisadiyyatın təşviqi” layihəsi çərçivəsində çap olunub

Azərbaycan ən qədim zamanlardan neft 
ölkəsi olaraq tanınmış, bu isə bir çox dün-
ya dövlətlərinin diqqətini çox yaxından 
cəlb etmişdir. Hələ XIX əsrdə Azərbay-
canda neft hasilatı üzrə dünyada böyük 
nüfuza malik sahibkarlar sinfi formalaş-
mışdır. Bu sahibkarlar sinfi isə ölkəmizin 
iqtisadi inkişafında mühüm rol oynamış, 
xüsusilə neft hasilatı və emalı sənayesinin 
inkişafında əhəmiyyətli mövqeyə malik 
olmuşlar. Beləliklə də, qədim tarixə ma-
lik olmaqla bərabər, böyük inkişaf yolu 
keçən sahibkarlıq fəaliyyəti ölkədə yerli 
sahibkarlığın inkişafına əsaslı zəmin ya-
ratmışdır.
XX əsrin əvvəllərindən başlayaraq ölkəyə 
xarici investorlar tərəfindən investisiyalar 
qoyulmasına başlanıldı. Neft sənayesi ilə 
məşğul olan 167 müəssisənin 29%-i milli 
kapitala, 71%-i isə xarici kapitala məxsus 
idi. Bakı fəhlələrinin 44%-dən çoxu azər-
baycanlılardan, qalanı isə gəlmələrdən 
təşkil olunmuşdu. 1901-ci ildə dünya üzrə 
neft hasilatının yarıdan çoxu Azərbayca-
na məxsus idi. Ölkəmizdə istehsal edilən 
sənaye məhsullarının 70-80%-i neftin pa-
yına düşürdü. Sənaye istehsalı tamamilə 
Bakıda yerləşmişdi. Təsadüfü deyildir 
ki, Bakı şəhərində 1912-ci ildə 462, 1915-
ci ildə 549 sənaye müəssisəsi fəaliyyət 
göstərirdi. 1910-cu ildə təkcə neftçıxarma 
ilə 177 böyük firma məşğul idi.
Həmin dövrdə “Royal Döyçe Şell”, “Stan-
dart oyl”, “Xəzər-Qara dəniz” və “Ma-
zut”,  “Nobel qardaşları” kimi iri inves-
torlar ölkəmizə əsaslı kapital yönəltməyə 
başladılar. Məhz xarici sərmayəçilərin 
Azərbaycan iqtisadiyyatına yönəltdiyi 213 
milyon manat kapitalın 8%-i Almaniya-
ya, 30,5%-i Fransaya, 53,3%-i İngiltərəyə 
məxsus idi. Burada isə əsas diqqət çəkən 
məqamlardan biri investorların  fərq-
li sahələrə sərmayə qoymaqla müxtəlif 
sahələrin inkişafına zəmin yaratması idi. 
XIX əsrin sonu, XX əsrin əvvəllərində 
Bakı artıq sahibkarlığın inkişafı sahəsində 
böyük nüfuza malik iri sənaye mərkəzinə 
çevrilmişdi. Bu dövrdə kapitalın və isteh-
salın mərkəzləşməsi və təmərküzləşmə-
si prosesi xeyli sürətlənmişdi.Sənayenin 
sürətli inkişafı Azərbaycanda bank fəaliy-
yətinin də inkişafına əsaslı zəmin  yarat-

mışdı. Belə ki, artıq 1913-cü ildə Bakıda 
15 iri bank fəaliyyət göstərirdi ki, onlar 
idxal-ixrac əməliyyatlarında, kreditləşmə 
proseslərində mühüm rol oynayırdılar.
Həmin dövr ölkədə kənd təsərrüfatının 
dinamik inkişafı ilə də səciyyənirdi. İnki-
şaf edən əsas sahələrdən biri isə pambıq-
çılıq idi. 1914-cü ilin statistikasına əsasən, 
Azərbaycanda yığılan pambıq Zaqafqazi-
yada istehsal edilən pambığın 70%-ni təş-
kil edirdi. Kənd təsərrüfatındakı inkişaf 
təbii olaraq sənayenin digər sahələrinin 
də inkişafına təkan verirdi. 
Həmin dövr, həmçinin ipəkçiliyin inkişafı 
ilə də xarakterizə olunur. XIX əsrdə Zaqa-
tala, Füzuli, Naxçıvan, Ordubad, Şuşa, 
Şəki şəhərlərində, qəza mərkəzlərində və 
onlara yaxın yerlərdə 400-dən çox iri və 
xırda ipəksalma, ipəkburma müəssisəsi 
fəaliyyət göstərirdi. Azərbaycanda ipək-
çiliyin geniş vüsət alması, ipək istehsa-
lının artması inkişaf etmiş baramaçılığa 
əsaslanırdı. Həmçinin, tut plantasiyaları-
nın çoxluğu da bu inkişafı sürətləndirən 
mühüm amillərdən idi. Dünya miqyasın-
da məşhurlaşan Azərbaycan ipəyi elə ba-
zarlarda da bu məhsul adı ilə tanınırdı. O  
dövrdə Zaqafqaziyada mövcud olan 120 
ipək emalı fabrikinin 114-ü, hasil olunan 
baramanın 50%-dən çoxu, istehsal edilən 
ipəyin 2/3 hissəsindən çoxu Azərbaycanın 
payına düşürdü.
Ölkədə üzümçülüyün inkişafı da mühüm 
yer tuturdu. O dövrdə üzüm və şərab is-
tehsalına görə ön sıralarda olan Azərbay-
can 1901-ci ildə Zaqafqaziyadakı üzüm 
bağlarının 30%-nə, 1913-cü ildə 33,2%-nə 
malik idi. Müvafiq illərdə istehsal olu-
nan üzüm məhsulunun 44,8% və 27,5%-i 
ölkəmizin payına düşürdü. XX əsrin əv-
vəllərində Azərbaycanda 1300-dən artıq 
irili-xırdalı ilkin şərab emalı, araq, konyak 
zavodları fəaliyyət göstərirdi.
Sahibkarlığın o dövr üçün geniş inkişaf 
etmiş sahələrindən biri də balıqçılıq idi. 
Bütün vətəgələr mükəmməl texnika ilə 
təchiz edilmiş və bütövlükdə iri şirkətlə-
rin, səhmdar cəmiyyətlərin nəzarəti altın-
da birləşdirilmişdi. Həmin dövrdə Azər-
baycanın iri sahibkarlıq fəaliyyətinə aid 
sindikat tipli 4 balıqçılıq firması dünya 
bazarına ixrac edilən və valyuta ilə satılan 

ağ balıq kürüsünün 45%-ni verirdi. Təkcə 
balıqçılıqdan dövlət xəzinəsinə ildə orta 
hesabla 2 milyon manatdan çox vəsait 
daxil olurdu. Azərbaycanın balıq sənayesi 
mənfəət baxımından neft və şərab istehsa-
lından sonra 3-cü yeri tuturdu.
Azərbaycan müstəqillik əldə etdikdən 
sonra ölkədə digər sahələr kimi sahibkar-
lığın inkişafı  da yeni mərhələyə qədəm 
qoydu. Düzdür, müstəqilliyin ilk illərin-
də vəziyyətin qənaətbəxş olmaması bir 
sıra obyektiv və subyektiv amillərlə bağlı 
idi.  1993-cü ilə kimi iqtisadiyyatda baş 
verən ləngimə prosesləri tənəzzülün daha 
da sürətlənməsinə, iqtisadiyyatın dağıl-
masına ciddi təsir göstərdi, xeyli vəsait 
itkisinə səbəb oldu. 1993-cü ildən başlaya-
raq ulu öndər Heydər Əliyevin rəhbərliyi 
ilə aparılmış məqsədyönlü siyasət, həyata 
keçirilmiş sistemli tədbirlər nəticəsində 
ölkədə siyasi və makroiqtisadi sabitliyə 
nail olundu, iqtisadi islahatların həyata 
keçirilməsi üçün möhkəm əsaslar forma-
laşdırıldı. 
Ölkədə sahibkarlığın əsaslı inkişafına isə 
1996-cı ildən nail olundu: inflyasiya ci-
lovlandı, büdcə kəsiri ÜDM-in 1-2%-i sə-
viyyəsinə endirildi. 1996-cı ildə ÜDM-in 
artım sürəti 1,3%, 1997-ci ildə 5,8%, 1998-
2004-cü illərdə isə orta hesabla 10% təşkil 
etmişdir. 
Neft sektorunun uğurlu inkişafı öz 
növbəsində ənənəvi qeyri-neft sektoru 
sahələrinin inkişafına da təkan verdi. Sa-
hibkarlığın inkişafının zəruri hüquqi mü-
hitinin formalaşdırılması istiqamətində 
qəbul edilmiş Azərbaycan Respublika-
sının qanunları və digər qanunvericilik 
aktları sahibkarlığın bir sistem halında 

hüquqi bazasını təşkil edirdi. Sahibkar-
lığın inkişafı sahəsində qəbul olunmuş 
dövlət proqramlarının bu sahənin inki-
şafında xüsusi rolu olmuş, kiçik və orta 
sahibkarlığın inkişafı üzrə dövlət tədbir-
lərini Azərbaycan dövlətinin iqtisadi si-
yasətinin prioritet istiqamətlərindən bi-
rinə çevirmişdir. Bu dövlət proqramları 
çərçivəsində iqtisadiyyatın və sahibkar-
lığın tənzimlənməsi sahəsində mühüm 
tədbirlər həyata keçirilmiş, sahibkarlara 
dövlət maliyyə köməyi sistemi formalaş-
dırılmışdır. Sahibkarlıq infrastrukturu-
nun formalaşdırılması istiqamətində əhə-
miyyətli addımlar atılmış, sahibkarlara 
zəruri texniki yardım göstərən strukturlar 
formalaşmışdır. Sahibkarlar üçün vergi 
yükünün azaldılması istiqamətində də 
dövlət səviyyəsində müəyyən addımlar 
atılmışdır. Belə ki, mənfəət və əlavə dəyər 
vergisi dərəcələri, məcburi sığorta haqqı 
aşağı salınmış, kiçik sahibkarlıq subyekt-
lərinin bir qisminə vahid vergi tətbiq edil-
məyə başlanılmışdır. 
Ulu öndər Heydər Əliyev tərəfindən iq-
tisadi müstəqilliyimizin bərpa olunma-
sından sonra qəbul olunmuş fərman və 
sərəncamlar sahibkarlığın inkişafında 
mühüm hüquqi baza rolunu oynamışdır. 
Bu baxımdan 1993-cü ildə təsdiq edilmiş 
“Azərbaycanda sahibkarlığın inkişafı 
(1993-1995)’’ Dövlət Proqramı, “İstehsa-
lat, xidmət, maliyyə-kredit fəaliyyətinə 
dövlət nəzarətinin qaydaya salınması və 
əsassız yoxlamaların qadağan edilməsi 
barədə” 1996-cı il 17 iyun tarixli və “Döv-
lət nəzarəti sisteminin təkmilləşdirilməsi 
və sahibkarlığın inkişafı sahəsində süni 
maneələrin aradan qaldırılması haqqın-

da” 1999-cu il 7 yanvar tarixli fərmanlar, 
Azərbaycan Respublikası Prezidentinin 
1997-ci il 24 iyun tarixli Fərmanı ilə təs-
diq edilmiş “Azərbaycan Respublikasında 
kiçik və orta sahibkarlığa dövlət köməyi 
proqramı (1997-2000-ci illər)” xüsusi yer 
tutur.
30 aprel 2001-ci ildə İqtisadi İnkişaf Na-
zirliyinin yaradılması da sahibkarlığın 
inkişafı sahəsində mühüm addımlardan 
olmuşdur. 27 avqust 2002-ci il tarixində 
İqtisadi İnkişaf Nazirliyi tabeliyində Sa-
hibkarlığa Kömək Milli Fondunun əsas-
naməsi qəbul olundu. 2002-2005-ci illər 
üzrə Azərbaycanda kiçik və orta sahib-
karlığın inkişafının Dövlət Proqramı qə-
bul edildi. Dövlət başçısının Sərəncamına 
əsasən 2004-cü ildə “Aqrolizinq” ASC-nin 
yaradılması nəticəsində güzəştli kredit-
lərlə kənd təsərrüfatı təyinatlı texnika və 
texnoloji avadanlıqların fermerlərə veril-
məsi, istifadə olunan yanacağın  50 faiz 
endirimlə satışı, mineral gübrələrin dəyə-
rinin 50 faizinin ödənilməsi də sahibkar-
lıq sahəsində həyata keçirilən uğurlu təd-
birlərdəndir. 
Hazırda ulu öndər Heydər Əliyevin 
müəyyənləşdirdiyi siyasi kursu uğurla 
davam etdirən İlham Əliyevin “Milli iq-
tisadiyyat və iqtisadiyyatın əsas sektor-
ları üzrə strateji yol xəritəsinin başlıca 
istiqamətləri”nin təsdiqi və bundan irəli 
gələn məsələlər haqqında” 2016-cı il 16 
mart tarixli Sərəncamına müvafiq ola-
raq milli iqtisadiyyat və iqtisadiyyatın 11 
sektoru üzrə ümumilikdə 12 strateji yol 
xəritəsi hazırlanıb. Azərbaycan Respubli-
kasının milli iqtisadiyyat perspektivi üzrə 
Strateji Yol Xəritəsi cənab İlham Əliyevin  
2016-cı il 6 dekabr tarixli Fərmanı ilə təsdiq 
edilib. Strateji Yol Xəritəsində Azərbay-
canda mərkəzləşdirilmiş Kiçik və Orta Sa-
hibkarlıq (KOS) agentliyinin yaradılması 
da nəzərdə tutulmuşdur ki, onun da əsas 
məqsədi Azərbaycanda KOS fəaliyyətinin 
inkişafında uğur qazanmaq üçün aparıcı 
qüvvə rolunu oynamaq, Azərbaycanda 
fəaliyyət göstərən KOS subyektlərinin 
sayını, eləcə də bu sahibkarlıq subyekt-
lərinin ümumi daxili məhsulda (ÜDM) 
payını 2020-ci ilədək qoyulan hədəflərə 
uyğun artırmaqdan ibarətdir.  Qeyd edək 
ki, agentlik Prezident İlham Əliyevin 28 
dekabr 2017-ci il tarixli fərmanına əsasən 
yaradılmışdır.  Bu prioritetin tərkib his-
səsi olaraq, Azərbaycanın real ÜDM-inin 
2020-ci ildə 140 milyon manat birbaşa, 60 
milyon manat dolayı olmaqla, ümumilik-
də 200 milyon artacağı proqnozlaşdırılır. 
Prioritet çərçivəsində 2020-ci ildə 240 yeni 
iş yerinin yaradılacağı gözlənilir. 

Mətanət Hüseynova

Son vaxtlar qəbul edilmiş qərarlar, qanunlar, verilmiş sərəncamlar bu 
məqsədi güdür ki, sahibkarlara heç kim mane olmasın, süni əngəllər ara-
dan götürülsün, sahibkarlar maksimum dərəcədə sərbəst, rahat şəraitdə iş-
ləsinlər, ölkəmizə vəsait qoysunlar, iş yerləri yaratsınlar və Azərbaycanda 
biznes mühiti daha da yaxşılaşsın.

İlham Əliyev

Azərbaycan Respubli-
kası Dövlət Neft Şirkəti-
nin (SOCAR) birinci vit-
se-prezidenti, akademik 
Xoşbəxt Yusifzadə dün-
ya elmi və iqtisadiyyatı 
qarşısında xidmətlərinə 
görə “Avropa xidmət” 
ordeni ilə təltif edilib.
İsveçrənin Cenev-
rə şəhərində fəaliyyət 
göstərən UN Council 
for Public Awards (UN-
COPA) təşkilatı özünün 
2018-ci il 27 dekabr ta-
rixli qərarı ilə Azərbay-
canın məşhur neftçi-ali-

mi, SOCAR-ın birinci 
vitse-prezidenti, aka-
demik Xoşbəxt Yusif-
zadəni dünya elmi və 
iqtisadiyyatı qarşısında 
xidmətlərinə görə “Av-
ropa xidmət” ordeni ilə 
təltif edib.

SOCAR və BP-nin Türkiyədə 
neft-kimya kompleksinin tikintisi 
üzrə birgə layihəsinin investisi-
ya dəyəri təxminən 1,5-2 milyard 
dollar təşkil edəcək.
Bunu “SOCAR Turkey Enerji”nin 
baş direktoru Zaur Qəhrəmanov 

deyib. Z.Qəhrəmanovun sözlərinə 
görə, neft-kimya kompleksinin ti-
kintisi 2019-cu ilin ikinci yarısında 
planlaşdırılır:
“Biz müəssisənin 2022-ci ilin so-
nunda istifadəyə verilməsini göz-
ləyirik”.

Koreya Respublikası tərəfindən 
Azərbaycan iqtisadiyyatına 180 
milyon dollara yaxın, Azərbaycan 
tərəfindən isə bu ölkəyə 474 milyon 
dollar investisiya yatırılıb.
Bu barədə iqtisadiyyat naziri Şahin 
Mustafayev deyib. Nazir qeyd edib 
ki, Azərbaycan və Koreya Respub-
likası arasında müqavilə-hüquq 
bazası yaradılıb, indiyədək ölkələ-
rimiz arasında 57 sənəd imzalanıb. 
Azərbaycanda 74 Koreya şirkəti 
qeydiyyatdan keçib, həmin şirkət-
lər dövlət əsaslı layihələrdə podrat-
çı qismində də iştirak edirlər.
Ş.Mustafayev iki ölkə arasında iq-

tisadi-ticarət əlaqələrinin genişlən-
diyini, ötən ilin 11 ayında ticarət 
dövriyyəsinin əvvəlki ilin müvafiq 
dövrü ilə müqayisədə 2 dəfə artdı-
ğını diqqətə çatdırıb.

Aralıq dənizi sahillərində yerləşən 
7 ölkə Şərqi Aralıq dənizi Qaz Fo-
rumunun (DAGF) təsis olunması 
barədə qərar qəbul edib.
Bu barədə Misirin Neft və Mineral 
Ehtiyatlar Nazirliyi məlumat yayıb.
Bildirilir ki, Şərqi Aralıq dənizi 
bölgəsində təbii qaz istehsalı, is-
tehlakı və tranzit ölkələri bir araya 
gətirən DAGF Qahirədə təsis olu-
nub. Belə ki, Kipr, Yunanıstan, İs-
rail, İtaliya, İordaniya, Fələstin və 
Misirin enerji nazirləri DAGF-nin 
yaradılması üçün Qahirədə topla-
şıb. Həmin ölkələrin nazirləri re-
gionda qaz potensialının səmərəli 
istifadəsi üçün texniki və iqtisadi 

sahələrdə birgə əməkdaşlığın qu-
rulması üçün razılaşıb. Qaz Fo-
rumunun əsas məqsədi tələb və 
təklifi təmin etməklə üzv ölkələrin 
mənafelərinə uyğun regional qaz 
bazarının yaradılmasıdır.
DAGF-nin mənzil qərargahı Qa-
hirədə yerləşəcək və üzv ölkələrin 
nazirləri forumun strukturuna dair 
məsələləri müzakirə etmək üçün 
aprel ayında yenidən görüşəcək.

Böyük Britaniyanın bank nəhən-
gi “HSBC” “Brent” markalı xam 
neftin qiyməti üzrə proqnozu-
nu aşağı salıb.
“HSBC” cari ildə “Brent”in bir 
barrelinin orta qiymətinin 64 
dollar olacağını nəzərdə tutur. 
Bank əvvəlki proqnozunda 

2019-cu il üzrə “Brent” neftinin 
qiymətinin 80 dollar/barrel təş-
kil edəcəyini proqnozlaşdırırdı.

Banka görə, qlobal iqtisadiyyata 
dair proqnozlar qeyri-müəyyən 
qalmaqda davam edir. Həm-
çinin, ABŞ-da neft istehsalının 
artması və tələbatdakı qey-
ri-müəyyənliklər qiymətə dair 
proqnozun aşağı salınmasına 
təsir edən amillərdir.

Hicran
Машинописный текст

Hicran
Машинописный текст
İqtisadiyyat.- 2019.- 17-23 yanvar.- S.6.




